
ĠUSTIFIKAZZJONI QASIRA

Il-PE jilqa' r-Riżoluzzjoni A/67/L.58 tan-NU li tadotta b'maġġoranza assoluta t-Trattat dwar 
il-Kummerċ tal-Armi (ATT), wara negozjati twal li kkulminaw fi strument legalment 
vinkolanti bl-ogħla standard biex jirregola u jtejjeb il-kummerċ internazzjonali tal-armi 
konvenzjonali. 

L-ATT qed jistabbilixxi l-ewwel regolament globali tal-kummerċ legali tal-armi li se 
jostakola l-kummerċ illegali tal-armi, it-terroriżmu internazzjonali u l-kriminalità organizzata 
u jillimita vjolazzjonijiet serji tad-dritt internazzjonali dwar id-drittijiet tal-bniedem u tad-dritt 
umanitarju internazzjonali.

L-esportazzjonijiet tal-UE jaqgħu taħt il-Pożizzjoni Komuni tal-2008 li tistabbilixxi regoli u 
standards li għandhom jiġu segwiti, u għalhekk bħala attur prinċipali f'dan il-qasam, l-UE hija 
direttament ikkonċernata mas-suċċess tal-ATT: billi mhux biss tistabbilixxi kundizzjonijiet 
ekwi għal dan il-kummerċ iżda, aktar importanti, tirregola l-kummerċ tat-tip ta' armi l-aktar 
użati fi gwerrer lokali, attakki terroristiċi jew ċivili u rewwixti oħra.

Il-punt fundamentali tal-ATT huwa li l-Istati parteċipanti obbligati jistabbilixxu sistema ta' 
kontroll nazzjonali għal dawn it-trasferimenti u jevalwaw, qabel jawtorizzaw kwalunkwe 
trasferiment, ir-riskju li dawn l-armi jistgħu jfixklu l-paċi u sigurtà jew jintużaw biex jitwettqu 
vjolazzjonijiet serji kontra d-dritt umanitarju internazzjonali jew id-drittijiet tal-bniedem jew 
biex jitwettqu attakki terroristiċi. Huwa importanti wkoll li mhux biss il-kummerċ tal-armi 
jaqa' taħt il-projbizzjoni, iżda anki atti oħra bħal kiri, liċenzjar, għotjiet jew trasferimenti ta' 
teknoloġija rilevanti.

Waħda mill-intoppi tista' tkun il-kamp ta' applikazzjoni limitat ta' xi dispożizzjonjiet tal-ATT.

Madankollu, it-trattat innifsu jipprevedi għall-potenzjal ta' titjib tiegħu permezz tal-klawsola 
ta' reviżjoni.

******

Il-Kumitat għall-Affarijiet Barranin jistieden lill-Kumitat għall-Kummerċ Internazzjonali, 
bħala l-kumitat responsabbli, biex jipproponi li l-Parlament jagħti l-approvazzjoni tiegħu.


